
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
মালিনী



চল মােরা যাই সেথা দোঁহে এক সনে,—

যেমন সে বাল্যকালে—সে কি পড়ে মনে-

কত দিন সারারাত্রি তর্ক করি', শেষে

প্রভাতে যেতেম দোঁহে গুরুর উদ্দেশে

কে সত্য কে মিথ্যা তাহা করিতে নির্ণয়।

তেমনি প্রভাত হােক! সকল সংশয়

আজিকে লইয়া চলি অসংশয় ধামে,

দাঁড়াই মৃত্যুর পাশে দক্ষিণে ও বামে

দুই সখা, ল’য়ে দুজনের প্রশ্ন যত।

সেথায় প্রত্যক্ষ সত্য উজ্জ্বল উন্নত;—

মূহূর্ত্তে পর্ব্বতপ্রায় বিচার বিরােধ

বাষ্পসম কোথা যা'বে! দুইটি অবােধ

আনন্দে হাসিব চাহি দোঁহে দোঁহাকারে।

সব চেয়ে বড় আজি মনে কর যারে

তাহারে রাখিয়া দেখ মৃত্যুর সম্মুখে।




সুপ্রিয়




বন্ধু, তাই হােক।





ক্ষেমঙ্কর




   এস তবে, এস বুকে।

বহুদূরে গিয়েছিলে এস কাছে তবে

যেথায় অনন্তকাল বিচ্ছেদ না হ'বে।

